
Aħbarijiet Tabelli Metodoloġija

Il-Punti ewlenin

L-għoti ta’ self nett tal-ekonomija nazzjonali meta
mqabbel mal-bqija tad-dinja kien ta’ €1,778 miljun fl-
2025, meta mqabbel mat-teħid ta’ self nett ta’ €221
miljun fl-2024.
Id-dħul nazzjonali gross laħaq il-€21,730 miljun fl-2025,
u d-dħul disponibbli nazzjonali gross kien ta’ €21,299
miljun.
Ir-rata ta’ tfaddil tal-households kienet stmata għal 19.2
fil-mija tad-dħul disponibbli gross tagħhom fl-2025,
meta mqabbla ma’ 18.2 fil-mija fl-2024.
Il-valur miżjud bil-prezzijiet bażiċi żdied b’6.0 fil-mija
f’termini nominali fl-2025. It-tkabbir tal-ekonomija ġie l-
aktar mis-settur tal-korporazzjonijiet mhux finanzjarji, li
l-valur miżjud tiegħu żdied b’7.6 fil-mija u kkontribwixxa
4.7 punti perċentwali għaż-żieda rreġistrata.

Il-Kummentarju

L-istimi tal-PDG ġew riveduti skont iċ-ċiklu ta’ reviżjoni regolari, li jirrifletti prinċipalment l-integrazzjoni tat-Tabelli tal-Provvista u l-Użu

tal-2021 u l-2022, ir-riżultati parzjali mill-istħarriġ tal-Istatistika Strutturali tan-Negozju tal-2024, id-data amministrattiva aġġornata, ir-

rakkomandazzjonijiet mill-proċessi ta’ verifika tal-GNI u tal-EDP, u metodoloġija mtejba tad-deflatur tal-FISIM. Aktar informazzjoni tinsab

fl-Avviż ta’ Tagħrif għall-Istampa tas-17 ta’ Awwissu 2026.

Stimi proviżorji juru li l-għoti ta’ self nett tal-ekonomija nazzjonali meta mqabbel mal-bqija tad-dinja kien

ta’ €1,778 miljun fl-2025, meta mqabbel mat-teħid ta’ self nett ta’ €221 miljun fl-2024. Il-valur miżjud bil-

prezzijiet bażiċi żdied b’6.0 fil-mija f’termini nominali u kien ġej l-iżjed mis-settur tal-korporazzjonijiet

mhux finanzjarji, li kkontribwixxa 4.7 punti perċentwali għaż-żieda rreġistrata. Ir-rata ta’ tfaddil tal-

households kienet stmata għal 19.2 fil-mija tad-dħul disponibbli gross, żieda mit-18.2 fil-mija fl-2024.

Fl-2025, l-ekonomija marret minn teħid ta’ self nett ta’ €221 miljun fl-2024 għall-għoti ta’ self nett ta’ €1,778 miljun fl-2025, li

jirrappreżenta titjib ta’ €1,999 miljun. Il-moviment minn teħid ta’ self nett fl-2024 għall-għoti ta’ self nett fl-2025 kien ġej l-iżjed

minn:

• Surplus akbar fil-kummerċ tal-prodotti u s-servizzi (+ €510 miljuni);

• Tnaqqis sinifikanti fid-defiċit fuq id-dħul primarju u sekondarju (+ €1,438 miljun); u

• Trasferimenti kapitali netti ogħla riċevibbli (+ €58 miljun).

Dan it-titjib wassal għal bidla pożittiva fil-valur nett dovut għat-tfaddil u t-trasferimenti kapitali ta’ €1,885 miljun u fl-aħħar mill-

aħħar, wassal għall-għoti ta’ self nett ta’ €1,778 miljun fl-2025, li juri li l-ekonomija nazzjonali saret sors nett ta’ riżorsi finanzjarji

lill-bqija tad-dinja.

It-titjib fil-pożizzjoni tal-għoti ta’ self nett tal-ekonomija kien xprunat primarjament minn:

• Bidla fid-direzzjoni fis-settur tal-korporazzjonijiet finanzjarji (+ €1,315-il miljun);

• Għoti akbar ta’ self nett tal-households (+ €372 miljun); u

• Tnaqqis fis-self nett meħud mill-gvern (+ €309 miljuni).

Dawn l-iżviluppi pożittivi kkumpensaw b’mod aktar minn suffiċjenti għat-tnaqqis irreġistrat fis-settur tal-korporazzjonijiet mhux

finanzjarji (-€35 miljun). B’hekk, l-ekonomija ħadet xejra oħra,  minn debitur nett fil-konfront tal-bqija tad-dinja fl-2024, għal

kreditur nett fl-2025.

L-entrati ta’ bbilanċjar maħruġin mis-sekwenza sħiħa tal-kontijiet mhux finanzjarji tal-ekonomija nazzjonali huma ppreżentati

f’Tabella nru 1. 

Rappreżentazzjoni aktar dettaljata tal-ekonomija nazzjonali qiegħda f’Tabella nru 2, filwaqt li t-tqassim dettaljat tal-bqija tad-dinja

qiegħed f’Tabella nru 9.

Tabella nru 1 turi l-kontribut ta’ kull settur istituzzjonali għall-għoti u t-teħid tas-self nett.

Ċart nru 1. L-Għoti ta’ self nett (+) / it-teħid ta’ self nett (-) tal-ekonomija nazzjonali skont is-settur istituzzjonali

Is-saħħa tat-tkabbir ekonomiku 

Fl-2025, il-valur miżjud bil-prezzijiet bażiċi ġġenerat mill-ekonomija nazzjonali kiber b’6.0 fil-mija f’termini nominali meta mqabbel

mas-sena ta’ qabel.

Kienu rreġistrati żviluppi pożittivi fil-biċċa l-kbira tas-setturi istituzzjonali. It-tkabbir fl-ekonomija kien ġej, b’mod partikolari, mis-

settur tal-korporazzjonijiet mhux finanzjarji, li l-valur miżjud tiegħu żdied b’7.6 fil-mija, u kkontribwixxa 4.7 punti perċentwali għaż-

żieda rreġistrata fl-2025. Is-settur tal-households, li jinkludi intrapriżi mhux inkorporati u ħaddiema li jaħdmu għal rashom,

irreġistra tkabbir ta’ €94 miljun jew 2.9 fil-mija fil-valur miżjud, li ssarraf f’kontribuzzjoni ta’ 0.4 punti perċentwali għat-tkabbir

ġenerali. Il-valur miżjud iġġenerat mill-attività tal-gvern ġenerali żdied b’7.9 fil-mija meta mqabbel mas-sena ta’ qabel u wassal

għal kontribuzzjoni ta’ punt perċentwali fit-tkabbir ġenerali. Is-settur tal-korporazzjonijiet finanzjarji rreġistra tnaqqis marġinali ta’

0.7 fil-mija fil-valur miżjud, u naqqas it-tkabbir ġenerali b’0.1 punti perċentwali. Bl-istess mod, il-valur miżjud iġġenerat minn

istituzzjonijiet mingħajr skop ta’ qligħ li jservu lill-households (NPISHs) naqas b’9.8 fil-mija, u naqqas it-tkabbir ġenerali b’0.1

punti perċentwali.

Ċart nru 2. It-tkabbir fil-valur miżjud gross tal-ekonomija nazzjonali (S.1) u l-kontribut għat-tkabbir, bis-settur istituzzjonali

S11 S12 S13 S14 S15 S.1

2000 2001 2002 2003 2004 2005 2006 2007 2008 2009 2010 2011 2012 2013 2014 2015 2016 2017 2018 2019 2020 2021 2022 2023 2024 2025

-4%

-2%

0%

2%

4%

6%

8%

10%

12%

14%

16%

18%

Il-korporazzjonijiet mhux finanzjarji 

Il-valur miżjud gross iġġenerat minn korporazzjonijiet mhux finanzjarji żdied b’7.6 fil-mija fl-2025 meta mqabbel mal-2024. Il-

kumpens pagabbli lill-impjegati tela’ b’9.0 fil-mija, filwaqt li l-qligħ operattiv gross u d-dħul imħallat żdied b’6.6 fil-mija.

Għaldaqshekk, is-sehem tal-qligħ operattiv gross u d-dħul imħallat tas-settur fil-valur miżjud gross tiegħu naqas minn 55.7 fil-mija

fl-2024 għal 55.2 fil-mija fl-2025. Is-sehem tal-kumpens tal-impjegati tas-settur fl-ekonomija kien ta’ 61.6 fil-mija.

Wara li tqies il-bilanċ nett tad-dħul mill-proprjetà, inklużi l-imgħaxijiet, id-dividendi u flussi oħra tad-dħul mill-proprjetà, il-bilanċ

tad-dħul gross primarju żdied bi 18.1 fil-mija, minn €3,114-il miljun fl-2024 għal €3,678 miljun fl-2025, wara titjib ta’ €75 miljun fid-

dħul nett mill-proprjetà.

It-tfaddil gross tal-korporazzjonijiet mhux finanzjarji żdied bi 19.2 fil-mija, minn €2,391 miljun fl-2024 għal €2,849 miljun fl-2025.

Il-flussi rreġistrati fid-distribuzzjoni sekondarja tal-kont tad-dħul ikkontribwew punt perċentwali għal din iż-żieda, prinċipalment

minħabba żieda ta’ €136 miljun fit-taxxi kurrenti fuq id-dħul u l-ġid. It-tfaddil gross u l-bilanċ pożittiv tat-trasferimenti kapitali netti

kienu biżżejjed biex jiffinanzjaw il-formazzjoni tal-kapital gross u l-akkwisti netti ta’ assi mhux finanzjarji mhux prodotti, u b’hekk

is-settur baqa’ f’pożizzjoni ta’ għoti ta’ self nett, minkejja t-tnaqqis ta’ €35 miljun fl-għoti ta’ self nett meta mqabbel mal-2024

(Tabella nru 3).

Ir-rata ta’ investiment tal-korporazzjonijiet mhux finanzjarji, imkejla bħala l-formazzjoni ta’ kapital gross relattiv għall-valur miżjud

gross, baqgħet ġeneralment stabbli għal 18.3 fil-mija kemm fl-2024 kif ukoll fl-2025. Il-proporzjon ta’ awtofinanzjament tas-settur,

ikkalkulat bħala t-tfaddil gross maqsum bil-formazzjoni tal-kapital gross żdied għal 1.2, li juri li t-tfaddil gross qabeż il-

formazzjoni tal-kapital gross b’madwar 20 fil-mija (Tabella nru 10).

Ċart nru 3. Il-qligħ operattiv gross u l-investiment mill-korporazzjonijiet mhux finanzjarji
Il-persentaġġ fuq il-Valur Miżjud Gross

Il-korporazzjonijiet finanzjarji

Fl-2025, il-valur miżjud gross tal-korporazzjonijiet finanzjarji naqas b’0.7 fil-mija meta mqabbel mal-2024, u niżel minn €1,906

miljuni għal €1,893 miljun. Il-qligħ operattiv gross u d-dħul imħallat naqsu wkoll bi 8.6 fil-mija, minn €1,006 miljuni għal €919-il

miljun. Il-kumpens pagabbli lill-impjegati żdied bi 8.7 fil-mija, minn €894 miljun għal €971 miljun, u ammonta għal 9.2 fil-mija tal-

kumpens kollu tal-impjegati fl-ekonomija.

Il-bilanċ nett tad-dħul mill-proprjetà tas-settur tjieb ħafna tul l-2025. Filwaqt li d-dħul riċevibbli mill-proprjetà żdied bi €391 miljun,

id-dħul pagabbli għall-proprjetà naqas b’€1,068 miljun, bir-riżultat li l-bilanċ tad-dħul gross primarju tela’ minn -€232 miljun fl-2024

għal €1,140 miljun fl-2025, titjib ta’ €1,372 miljun.

L-evoluzzjoni tal-flussi rreġistrati fid-distribuzzjoni sekondarja tal-kont tad-dħul, inklużi t-taxxi fuq id-dħul, il-kontribuzzjonijiet

soċjali u l-benefiċċji, u trasferimenti kurrenti oħra, wasslet biex id-dħul disponibbli gross tas-settur jitla’ minn -€1,184 miljun fl-

2024 għal €39 miljun fl-2025. Dan it-titjib xprunat prinċipalment mill-irkupru qawwi fid-dħul primarju, li aktar milli patta għaż-żieda

fil-ħruġ ta’ trasferimenti kurrenti oħra u għal livell għoli kontinwu ta’ taxxi fuq id-dħul pagabbli mis-settur.

Iż-żieda fid-dħul gross disponibbli tas-settur, flimkien mat-tnaqqis fl-aġġustament għall-bidla fl-intitolament għall-pensjoni fir-

rigward ta’ fondi tal-pensjonijiet ma’ klijenti mhux residenti, ikkontribwew għal żieda ta’ €1,332 miljun fit-tfaddil gross.

Il-formazzjoni tal-kapital gross mill-korporazzjonijiet finanzjarji laħqet it-€354 miljun fl-2025, żieda ta’ €18-il miljun fuq is-sena ta’

qabel. Wara li jitqiesu t-trasferimenti kapitali u l-akkwisti netti ta’ assi mhux finanzjarji mhux prodotti, is-settur irreġistra teħid ta’

self nett ta’ €7 miljuni, meta mqabbel mal-€1,321 miljun fl-2024. Dan jirrappreżenta titjib sostanzjali fil-qagħda finanzjarja tas-

settur u kien wieħed mill-kontributuri ewlenin għat-tisħiħ tal-qagħda tal-għoti tas-self nett fl-ekonomija kollha fl-2025 (Tabella nru

4).

Il-gvern ġenerali 

Il-valur miżjud gross tal-gvern ġenerali żdied b’7.9 fil-mija fl-2025 meta mqabbel mas-sena ta’ qabel, u minn €2,618-il miljun tela’

għal €2,825 miljun. Il-kumpens pagabbli lill-impjegati żdied bi 8.1 fil-mija, u laħaq l-€2,411-il miljun, u kien ta’ 22.8 fil-mija tal-

kumpens kollu lill-impjegati fl-ekonomija.

Id-dħul disponibbli gross tas-settur tal-amministrazzjoni pubblika żdied b’9.7 fil-mija, minn €4,325 miljun fl-2024 għal €4,746

miljun fl-2025. Megħjun minn din iż-żieda, it-tfaddil gross tjieb minn €433 miljun fl-2024 għal €527 miljun fl-2025. Dan it-titjib

inkiseb minkejja żieda ta’ 8.4 fil-mija fin-nefqa finali tal-konsum, li minn €3,893 miljun telgħet għal €4,219-il miljun.

Il-formazzjoni ta’ kapital gross mill-amministrazzjoni pubblika kienet ta’ €741 miljun fl-2025, u baqgħet ġeneralment stabbli meta

mqabbla mas-€742 miljun fl-2024. Meta jitqiesu t-trasferimenti kapitali u l-akkwisti netti ta’ assi mhux finanzjarji mhux prodotti,

is-settur irreġistra teħid ta’ self nett ta’ €506 miljuni fl-2025, meta mqabbel mat-€815-il miljun tal-2024. Dan juri titjib qawwi fil-

qagħda finanzjarja tal-amministrazzjoni pubblika, li kien ġej minn dħul disponibbli ogħla, tfaddil aktar b’saħħtu u tnaqqis fil-bilanċ

negattiv tal-kont kapitali (Tabella nru 5).

Ċart nru 4. It-Tfaddil tal-Gvern Ġenerali u għoti ta’ self nett / teħid ta’ self nett

Tfaddil, gross Għoti ta’ self nett (+) / Teħid ta’ self nett (-)

2000 2001 2002 2003 2004 2005 2006 2007 2008 2009 2010 2011 2012 2013 2014 2015 2016 2017 2018 2019 2020 2021 2022 2023 2024 2025

€-1,500

€-1,250

€-1,000

€-750

€-500

€-250

€0

€250

€500

€750

€1,000

L-unitajiet domestiċi (Households)

L-unitajiet domestiċi jinkludu individwi jew gruppi ta’ individwi li l-funzjoni ewliena tagħhom hija l-konsum, u li jipproduċu oġġetti

u servizzi mhux finanzjarji għall-użu finali tagħhom biss. L-użu finali proprju huwa marbut ma’ servizzi relatati mad-djar okkupati

mis-sidien u servizzi domestiċi magħmula minn impjegati mħallsa. Is-settur tal-unitajiet domestiċi jinkludi wkoll sidien li jaħdmu

għal rashom u sħubijiet mingħajr status legali, minbarra dawk ittrattati bħala kważi korporazzjonijiet, u li huma produtturi tas-

suq. 

Il-valur miżjud gross iġġenerat mill-qasam tal-unitajiet domestiċi żdied bi 2.9 fil-mija fl-2025 meta mqabbel mas-sena ta’ qabel u

tela minn €3,281 miljun għal €3,375 miljun. Is-surplus operattiv gross naqas b’6.8 fil-mija, minn €1,296 miljun għal €1,208 miljun.

Min-naħa l-oħra, id-dħul imħallat, li jirrappreżenta d-dħul ta’ min jaħdem għal rasu, żdied b’9.9 fil-mija, minn €1,595 miljun għal

€1,753 miljun. Il-kumpens tal-impjegati mħallas mill-households żdied għal €441 miljun, li jirrappreżenta 4.2 fil-mija tal-kumpens

kollu tal-impjegati fl-ekonomija.

Il-bilanċ tad-dħul primarju gross żdied bi €878 miljun, minn €13,861 miljun fl-2024 għal €14,739 miljun fl-2025. Din iż-żieda kienet

ġejja l-aktar minn żieda ta’ €800 miljun f’kumpens riċevibbli tal-impjegati u żieda ta’ €70 miljun fi qligħ operattiv gross u dħul

imħallat. Dawn l-iżviluppi ġew parzjalment ikkumpensati minn deterjorament fil-bilanċ nett tad-dħul mill-proprjetà minħabba li d-

dħul riċevibbli mill-proprjetà naqas minn €1,812-il miljun għal €1,699 miljun (Tabella nru 6).

Ir-rata ta’ tfaddil tal-households żdiedet minn 18.2 fil-mija fl-2024 għal 19.2 fil-mija fl-2025. F’termini nominali, id-dħul disponibbli

gross għal kull ras żdied b’4.1 fil-mija fl-2025, filwaqt li d-dħul disponibbli gross f’termini reali għal kull ras żdied b’4.5 fil-mija.

Dawn segwew rati ta’ tkabbir ta’ 11.6 fil-mija u 7.9 fil-mija, rispettivament, fl-2024 (Tabella nru 10).

L-investiment tal-households, imkejjel mill-formazzjoni tal-kapital gross, kien ta’ €976 miljun fl-2025 meta mqabbel mad-€918-il

miljun fl-2024. Ir-rata ta’ investiment tal-households kienet ta’ 7.4 fil-mija tad-dħul disponibbli gross, tista’ tgħid l-istess bħas-7.4

fil-mija tas-sena ta’ qabel.

Wara li kienu meqjusin it-trasferimenti kapitali u l-akkwisti netti ta’ assi mhux finanzjarji mhux prodotti, il-households irreġistraw

għoti ta’ self nett ta’ €2,143 miljun fl-2025, meta mqabbel mal-€1,771 miljun fl-2024. Dan juri l-kapaċità ta’ finanzjament

b’saħħitha kontinwa tas-settur tal-unitajiet domestiċi (Tabella nru 6).

Ċart nru 5. It-tfaddil tal-households, gross
Il-persentaġġ fuq id-dħul disponibbli gross

Istituzzjonijiet mingħajr skop ta’ qligħ li jservu lill-unitajiet domestiċi (NPISH) 

Fl-2025, il-valur miżjud gross iġġenerat mis-settur tal-NPISH naqas b’9.8 fil-mija meta mqabbel mas-sena ta’ qabel, u niżel minn

€279 miljun għal €252 miljun. Dan it-tnaqqis kien prinċipalment dovut għal kumpens aktar baxx tal-impjegati, li naqas minn €261

miljun fl-2024 għal €233 miljun fl-2025. Il-livell ogħla ta’ kumpens tal-impjegati rreġistrat fl-2024 irrifletta parzjalment l-impatt ta’

ftehimiet kollettivi ġodda, b’ mod partikulari fl-edukazzjoni, inklużi ħlasijiet marbutin mal-arretrati. Sehem il-kumpens tas-settur

tal-impjegati fl-ekonomija kien ta’ 2.2 fil-mija.

Id-dħul gross disponibbli tas-settur laħaq l-€430 miljun fl-2025, li jfissru żieda ta’ 2.5 fil-mija fuq is-sena ta’ qabel. Dan it-titjib kien

attribwibbli l-aktar għal żieda ta’ Є14-il miljun fit-trasferimenti kurrenti netti riċevibbli, li aktar milli kkumpensaw għat-tnaqqis fid-

dħul nett mill-proprjetà. B’kuntrast ma’ dan, id-dħul disponibbli gross aġġustat kien affettwat mill-iżviluppi fit-trasferimenti soċjali

mhux fi flus. Il-kumpens aktar baxx tal-impjegati fl-2025, wara l-livell ogħla rreġistrat fl-2024 parzjalment minħabba l-arretrati,

ikkontribwixxa għal produzzjoni aktar baxxa tal-NPISH u, għaldaqstant, għal tnaqqis fit-trasferimenti soċjali fi flus mogħtijin lill-

households.

Dan l-iżvilupp deher ukoll fin-nefqa finali tal-konsum tal-NPISH, li naqset b’€29 miljun fl-2025. Id-dħul disponibbli gross żdied,

filwaqt li n-nefqa tal-konsum finali naqset, it-tfaddil gross tela’ minn €31 miljun fl-2024 għal €70 miljun fl-2025. Għaldaqstant, din

il-bidla għandha titqies parzjalment fil-kuntest tan-nefqa ogħla rreġistrata fl-2024, inkluż l-impatt tal-arretrati, aktar milli biss bħala

żieda fil-qagħda tat-tfaddil tas-settur.

L-investiment mill-NPISH kien ta’ €18-il miljun fl-2025, ftit ogħla mis-€17-il miljun irreġistrati fl-2024. Wara li jitqies il-bilanċ tat-

trasferimenti kapitali u l-akkwisti netti ta’ assi mhux finanzjarji mhux prodotti, is-settur irreġistra għoti ta’ self nett ta’ €54 miljun fl-

2025, meta mqabbel mal-€15-il miljun fl-2024. Dan jirrifletti titjib fil-pożizzjoni tal-għoti ta’ self nett tas-settur (Tabella nru 7).

